
ID-DIPARTIMENT GĦALL-KURRIKULU,  

TAGĦLIM TUL IL-ĦAJJA U IMPJEGABILITÀ 

Id-Direttorat għall-Programmi ta’ Tagħlim u Assessjar 

It-Taqsima tal-Assessjar Edukattiv  
 

L-Eżamijiet Annwali tal-Iskejjel Medji / Sekondarji  2022 
 

IL-MALTI BĦALA LINGWA                L-ORALI                   IL-ĦIN:10 minuti 

BARRANIJA 
 

   Il-Karta tal-Istudenti 
  

 Test 1    Is-Silta għall-Qari                                     (5 minuti, 10 marki)  

 

Għalliema:                                                           (6 marki, 3 marki kull waħda) 

• Aqra s-silta f’qalbek.  

Imbagħad se nistaqsik żewġ mistoqsijiet dwarha.  

                                                               

• Aqra b’vuċi għolja t-tieni paragrafu.                                             (4 marki) 
  

Ittra lil Leo 

Għażiż Leo, 

Qed niktiblek mill-belt Valletta, il-belt kapitali ta’ Malta. Hawnhekk hawn ħafna 

x’tara u t-temp dejjem sabiħ. Filgħodu tkun is-sħana imma f’dak il-ħin 

normalment ikolli laqgħat tax-xogħol. Waranofsinhar immur sal-pixxina tal-

lukanda u għall-ħabta tal-ħamsa noħroġ indur.  

Ilbieraħ mort l-Imdina u bqajt affaxxinata b’din il-belt antika. Hija mdawra bis-

swar u minn hemm tista’ tara veduta mill-isbaħ ta’ Malta. Illum biħsiebni nibqa’ 

l-belt Valletta. Hawnhekk hawn ħafna ħwienet u qaluli biex inżur il-Konkatidral 

ta’ San Ġwann. Għada se mmur sa Tas-Sliema u l-ġurnata ta’ wara se mmur sal-

Mużew Marittimu tal-Birgu. Fl-aħħar ġurnata m’għandix laqgħat tax-xogħol, 

għalhekk jien u l-kollegi se mmorru ġurnata Għawdex. 

Qabel ġejt hawn ħsibt li mhux se jkollna biżżejjed ċans biex induru, iżda peress li 

Malta hi gżira żgħira qed jirnexxilna nqassmu l-ħin tajjeb u nlaħħqu ma’ kollox. 

Narak dalwaqt, 

Amelia 

Aqleb il-paġna 

It-Taħdit                                                                       (5 minuti, 10 marki) 

 

Ħares sewwa lejn din l-istampa. Aqra sewwa l-mistoqsijiet u pprepara sabiex 

tweġibhom.  

 

Fuq karta separata tista’ tikteb xi noti qosra biex jgħinuk waqt it-taħdita. 

L-għalliema se jistaqsuk 2 mistoqsijiet minn Taqsima A, 3 minn Taqsima B 

u 1 minn Taqsima Ċ. 

 

Taqsima A                                                                                        (2 marki) 

i. X’qed tara fl-istampa?  
ii. X’inhu l-passatemp ta’ dawn in-nies? 

iii. X’inhu l-passatemp tiegħek? 
iv. Fejn tipprattika l-passatemp tiegħek? 

 

Taqsima B                                                                                      (6 marki) 

i. Taħseb li n-nies tal-istampa huma ħbieb jew le? Għaliex? 
ii. Taħseb li dejjem isuqu r-rota flimkien jew le? Għaliex? 

iii. Il-passatemp tiegħek tagħmlu waħdek jew ma’ xi ħadd? Għaliex? 
iv. Min għenek/ħajrek biex tagħmel dan il-passatemp?  

 

 
Taqsima Ċ                                                                                         (2 marki) 

 
i. Dwar xiex taħseb li qed jitkellmu huma u jsuqu r-rota? 

ii. Iddeskrivi fil-qosor il-passatemp tiegħek. 

ID-DIPARTIMENT GĦALL-KURRIKULU,  

TAGĦLIM TUL IL-ĦAJJA U IMPJEGABILITÀ 

Id-Direttorat għall-Programmi ta’ Tagħlim u Assessjar 

It-Taqsima tal-Assessjar Edukattiv  

IL-MALTI BĦALA LINGWA                L-ORALI                   IL-ĦIN:10 minuti 

BARRANIJA 
 

 

Il-Karta tal-Istudenti 
  

 Test 2    Is-Silta għall-Qari                                 (5 minuti, 10 marki)  

 

Għalliema:                                                      (6 marki, 3 marki kull waħda) 

• Aqra s-silta f’qalbek.  

Imbagħad se nistaqsik żewġ mistoqsijiet dwarha.  

                                                               

• Aqra b’vuċi għolja t-tieni paragrafu.                                        (4 marki) 

  

Mill-Polonja għal Malta 

Jismni Jan u għandi tnejn u tletin sena. Jien mill-Polonja iżda ġejt noqgħod Malta 

erba’ snin ilu minħabba x-xogħol. Naħdem ma’ kumpanijia tal-gaming u sejjer 

tajjeb ħafna. 

Jien miżżewweġ u għandi żewġ subien. Il-mara tiegħi hi Ungeriża u taħdem 

hawn Malta bħala infermiera. Missier u omm il-mara tiegħi ġew jgħixu hawn 

Malta wkoll. Missier il-mara huwa tabib, filwaqt li ommha hija mara tad-dar. 

Aħna noqogħdu f’appartament l-Imsida u l-kunjati tiegħi joqogħdu f’appartament 

ieħor eżatt taħtna. Inħossni fortunat ħafna li l-kunjati joqogħdu taħtna, għax it-

tfal ikunu jistgħu joqogħdu man-nanniet meta jien u l-mara nkunu xogħol. 

Għalkemm Malta qegħdin kuntenti ħafna, mal-ewwel opportunità li jkollna 

dejjem immorru sal-Polonja sabiex niltaqa’ ma’ ħuti. Ħija l-kbir huwa għalliema 

allura nipprova niltaqa’ miegħu fil-vaganzi tas-sajf, filwaqt li oħti ż-żgħira hija 

avukata u kull meta mmur ħdejha dejjem tieħu ftit jiem ta’ mistrieħ mix-xogħol 

sabiex inkunu nistgħu ngawdu lil xulxin. 

 

Aqleb il-paġna 

It-Taħdit                                                                       (5 minuti, 10 marki) 
 

Ħares sewwa lejn din l-istampa. Aqra sewwa l-mistoqsijiet u pprepara sabiex 

tweġibhom.  

 

Fuq karta separata tista’ tikteb xi noti qosra biex jgħinuk waqt it-taħdita. 

L-għalliema se jistaqsuk 2 mistoqsijiet minn Taqsima A, 3 minn Taqsima B 

u 1 minn Taqsima Ċ. 
 

Taqsima A                                                                                        (2 marki) 
i. Semmi tliet tipi ta ħaxix jew frott li qed tara fl-istampa.  
ii. Semmi tliet tipi ta’ ikel (li mhumiex ħaxix/frott) li qed tara fl-istampa. 

iii. Liema hu l-frott favorit tiegħek? 
iv. Liema hu l-ikel favorit tiegħek? 

 
Taqsima B                                                                                         (6 marki) 

i. Xi tfisser il-frażi ’dieta bilanċjata’? 

ii. Taħseb li hu importanti li jkollna dieta bilanċjata f’ħajjitna? Għaliex? 
iii. Skont l-istampa, liema hu l-iktar ikel li għandna nieklu? Għaliex? 

iv. Skont l-istampa, liema hu l-inqas ikel li għandna nieklu? Għaliex? 
 

Taqsima Ċ                                                                                         (2 marki) 

i. Iddeskrivili ikla tradizzjonali Maltija li hi tajba għal saħħitna. 
ii. Iddeskrivili ikla tradizzjonali ta’ pajjiżek li hi tajba għal saħħitna. 

ID-DIPARTIMENT GĦALL-KURRIKULU,  

TAGĦLIM TUL IL-ĦAJJA U IMPJEGABILITÀ 

Id-Direttorat għall-Programmi ta’ Tagħlim u Assessjar 

It-Taqsima tal-Assessjar Edukattiv  

BARRANIJA 
 

 

Il-Karta tal-Istudenti 
  

 Test 3    Is-Silta għall-Qari                                 (5 minuti, 10 marki)  

 

Għalliema:                                                      (6 marki, 3 marki kull waħda) 

• Aqra s-silta f’qalbek.  

Imbagħad se nistaqsik żewġ mistoqsijiet dwarha.  

                                                               

• Aqra b’vuċi għolja t-tieni paragrafu.                                        (4 marki) 

 

 

Il-Praspar ta’ William 

William qam maħsud. Daħal dritt jinħasel, libes l-ewwel qalziet u flokk li sab, ħa 

kafè qawwi u rikeb ir-rota biex imur l-Università.  

F’nofs triq irrealizza li nesa l-file, għalhekk kellu jerġa’ jmur lura jġibu. Kif wasal 

id-dar sema’ l-ilma nieżel. Mar jittawwal fil-kamra tal-banju u rrealizza li kien 

ħalla l-ilma tax-xawer miftuħ. Imnalla reġa’ mar lura d-dar għax li kieku baqa’ 

barra sa filgħaxija ara kemm kien jaħli ilma! Reġa’ beda jsuq ir-rota lejn l-

Università u f’nofs triq qabditu x-xita. Wasal l-Università mxarrab għasra. 

Fl-Università ma kienx hemm ruħ u William beda jaħseb li wasal tard ħafna. Kif 

wasal fil-kamra fejn kellu l-lekċer, sab il-bieb imsakkar. Iddeċieda li jċempel lil 

sieħbu iżda kif ra d-data fuq il-mowbajl, irrealizza li dakinhar kienet vaganza 

pubblika. Imnalla sħabu ma rawhx jagħmel praspura bħal din! Mur oqgħod 

bihom kieku! 

 

 

 

Aqleb il-paġna 

It-Taħdit                                                                       (5 minuti, 10 marki) 

 

Ħares sewwa lejn din l-istampa. Aqra sewwa l-mistoqsijiet u pprepara sabiex 

tweġibhom.  

 

Fuq karta separata tista’ tikteb xi noti qosra biex jgħinuk waqt it-taħdita. 

L-għalliema se jistaqsuk 2 mistoqsijiet minn Taqsima A, 3 minn Taqsima B 

u 1 minn Taqsima Ċ. 

 

Taqsima A                                                                                        (2 marki) 

i. X’qed tara fl-istampa?  
ii. Taħseb li dawn it-tfal jieħdu gost bil-kumpanija ta’ xulxin jew le? 

iii. Jekk tħobb tara t-televixin, x’tara l-aktar? 
iv. Jekk ma tħobbx tara t-televixin, x’tippreferi tagħmel? 

 

Taqsima B                                                                                         (6 marki) 

i. X’taħseb li qed jaraw dawn it-tfal? Għaliex? 

ii. Taħseb li dak li qed jaraw hu addattat għalihom jew le? Għaliex? 
iii. Kieku kellek tagħżel bejn film tal-biżà jew tad-daħk, x’tippreferi? Għaliex? 

iv. Tippreferi tara film waħdek jew ma’ xi ħadd? Għaliex? 
 

Taqsima Ċ                                                                                         (2 marki) 

i. Tippreferi tara film id-dar jew iċ-ċinema? Għaliex? 
ii. Xi stejjer wara li jinkitbu fil-kotba joħorġu films? Int x’tippreferi: taqra l-ktieb 

jew tara l-film? Għaliex? 


